PAGE  
2

КОМИ РЕСПУБЛИКАЛÖН ОЛАНПАС

Коми Республика мутасын йöзöс уджöн могмöдан юкöнын некымын юалöм йылысь 

 Примитöма Коми Республикаса

Государственнöй Сöветöн                                            2006 вося сентябр 21 лунö 

Тайö Оланпасыс индö Коми Республикаса государственнöй власьт органъяслысь полномочиеяс Коми Республика мутасын йöзöс уджöн могмöдан юкöнын.

1 статья        

Коми Республика нимсянь Коми Республика мутасын йöзöс уджöн могмöдöмын участвуйтöны Коми Республикаса Государственнöй Сöвет, Коми Республикаса Юралысь, Коми Республикаса Правительство, Коми Республикаса олöмö пöртысь власьт органъяс, кодъяслöн тайö лоö удж могöн.

2 статья

Коми Республикаса Государственнöй Сöветлöн полномочиеясöн Коми Республика мутасын йöзöс уджöн могмöдöмын  лоöны:

1) йöзöс уджöн могмöдан юкöнын оланпасъяс да инöд лöсьöдысь правовöй актъяс примитöм;

2) мукöд полномочие, мый индöма федеральнöй законодательствоöн Россия Федерация субъектъясса государственнöй власьтлöн законодательнöй (представительнöй) органъяслöн полномочиеöн.

3 статья

Коми Республикаса Юралысьлöн полномочиеясöн йöзöс уджöн могмöдöмын лоöны:

1) йöзöс уджöн могмöдан юкöнын уджалысь Коми Республикаса олöмö пöртысь власьт органъясса юрнуöдысьясöс чинö индöм да чинысь мездöм;

2) олöмö пöртысь федеральнöй власьтлöн лöсялана органкöд сёрнитчöм серти урчитöм пöрадокын йöзöс уджöн могмöдан юкöнын Коми Республикаса олöмö пöртысь власьт органъяслысь тэчас вынсьöдöм;

3) йöзöс уджöн могмöдöмын мукöд полномочие, мый федеральнöй законодательство серти  индöма Россия Федерацияса субъектын вылыс чина мортлöн полномочиеöн (Россия Федерация субъектса государственнöй власьтлöн вылыс олöмö пöртысь органса юрнуöдысьлöн).

4 статья

Коми Республикаса олöмö пöртысь власьт органъяслöн Коми Республика мутасын йöзöс уджöн могмöдан полномочиеясöн лоöны:

1) контроль нуöдöм:

йöзöс уджöн могмöдöмын государственнöй гарантияяс сетöм;

урчитöм квота пытшкын инвалидъясöс удж вылö босьтöм;

инвалидъясöс уджтöмалысьясöн гижöм;

2) лöсялана удж корсьны отсалöм могысь гражданаöс да уджтöмалысь гражданаöс гижöм;

3) йöзöс уджöн могмöдöм йылысь законодательство серти татшöм государственнöй услугаяс сетöм:

удж корсьöмын гражданалы отсалöм, а удж сетысьяслы – колана уджалысьöс бöрйöм;

удж рынокын положение йылысь висьталöм;

гражданаöс удж юкöнын (профессияын), удж аддзöмын, профессия серти велöдчöмын уджсикасö туйдöм;

уджтöмалысь гражданалы психологическöй отсöг сетöм, найöс профессия серти дасьтöм, налысь тöдöмлун кыпöдöм да квалификация бурмöдöм;

 индöм пöрадок серти уджтöмалысьясöн шуöм  гражданалы  социальнöй мынтöмъяс сетöм;

мынтысяна общественнöй удж нуöдöмсö котыртöм;

 велöдчöмысь прöст кадö 14 арöссянь 18 арöсöдз тыр арлыдтöм гражданаöс, уджтöмалысьясöс, кодъяслы сьöкыд аддзыны уджсö, улыс и шöр тшупöда уджсикасö велöдан учреждение помалысьяс лыдысь 18 арöссянь 20 арöсöдз уджтöмалысь гражданаöс, кодъяс корсьöны уджсö медводдзаысь, недыр кад кежлö уджöн могмöдöм; 

удж рынокын уджтöмалысь гражданаöс социальнöя адаптируйтöм;

йöзлы асьнысö займитöмын отсöг сетöм;

удж сетысьяслы Россия Федерацияын йöз муса гражданалöн правовöй положение йылысь законодательство серти йöз муса йöзöс удж вылö босьтöм да уджöдöм йылысь кывкöртöд сетöм; 

сиктын уджалöм могысь овны вуджöм вылö гражданалы отсалöм;

4) йöзöс уджöн могмöдöм йылысь законодательство торкалöмсö бырöдöм йылысь тшöктöдъяс быть збыльмöдöм вылö видлалöм, сетöм, тайö законодательствосö торкалысьясöс Россия Федерацияса законодательство серти кывкутöмö кыскöм; 

5) йöзöс уджöн могмöдöм йылысь законодательствоын казялöм нелючкияс да помка бырöдöм могысь мераяс примитöм да гражданалы правояссö бöр сетöм;

6) йöзöс уджöн могмöдöм йылысь законодательство уджöдöм  и сiйöс торкалöмлысь помкаяссö туялöм, а сiдзжö индöм законодательство бурмöдöм могысь лöсялана вöзйöмъяс дасьтöм;  

7) мутас программаяс олöмö пöртöм, мый серти сетсьö йöзöс уджöн могмöдöм вылö мероприятиеяс нуöдöмын отсöг, сiдзжö и уджöн могмöдöмын уджтасъяс граждана кузя, кодъясöс вермасны мездыны удж вывсьыс, а сiдзжö граждана кузя, кодъясöс колö социальнöя дорйыны да кодъяслы сьöкыд аддзыны уджсö; 

8) мукöд полномочие, мый федеральнöй законодательство серти пырö  Россия Федерацияса субъектъяслöн олöмö пöртысь власьт органъяслы веськöдлöм улö.

5 статья

Тайö Оланпасыс вынсялö 2007 во январ 1 лунсянь.

Коми Республикаса Юралысьлы лöсьöдны ассьыс нормативнöй правовöй актъяссö тайö Оланпас серти.

Коми Республикаса Юралысь                                                          В.А. Торлопов

Сыктывкар

2006 вося октябр 6 лун

70-РЗ №

Комиöдiс     Афанасьева

3 906 пас


